
MEMORIA XUSTIFICATIVA

1-OBXECTO DO CONTRATO

A contratación  do  subministro  e  de  traballos  accesorios  de  instalación  de  varanda  de  aceiro

inoxidable para o paseo das  zonas verdes de Samil,  nas que por razóns de seguridade sexa

preciso a súa instalación.  

En cumprimento do artigo 28 da Lei 9/2017, de 8 de novembro, de Contratos do sector público (en

diante  LCSP),  os  aspectos  relacionados  coa  “natureza  e  extensión  das  necesidades  que

pretenden cubrirse mediante o contrato proxectado, así  como a idoneidade do seu obxecto e

contido”  atópanse  acreditados  na  correspondente  xustificación  da  necesidade,  anexa  a  este

expediente e asinada en data 16/02/2021, e tamén no PPTP que forma parte deste expediente. 

O presente contrato atópase vinculado ás competencias propias previstas no art. 25.2.b) da Lei

7/1985, de 2 de abril, reguladora das bases de réxime local, na redacción dada pola Lei 27/2013,

de  27  decembro,  de  racionalización  e  sostenibilidade  da  Administración  Local,  no  seu  artigo

primeiro, apartado 8.2.b).

O contrato, polo seu obxecto, será un contrato de subministro en función da necesidade, previsto

no artigo 16, e na disposición adicional trixésima terceira da  LCSP.

1.1.- LOTES

No presente contrato non se contempla a posibilidade da súa tramitación por lotes, a fin de non

interferir  na  coordinación  da  execución  dos  traballos  por  ser  necesaria  a  coordinación  da

execución das diferentes prestacións que abarca o obxecto do contrato.

2.-  XUSTIFICACIÓN DA INSUFICIENCIA DE MEDIOS

Debido a ausencia  de medios materiais  e persoais  propios no servizo de Montes,  Parques e

Xardíns,  e  no  resto  dos  servizos  municipais  do  Concello  de  Vigo,  faise  necesaria  a

externalización da prestación con empresas especializadas do sector.

3.- PROCEDEMENTO DE ADXUDICACIÓN E FORMA DE TRAMITACIÓN.

Dado que o obxecto do contrato consiste no subministro dos elementos da varanda de aceiro

inoxidable, así como o servizo de instalación, requírese o seu tratamento contractual conxunto

como unha unidade funcional aos efectos de acadar un maior nivel de eficacia e eficiencia para os

intereses públicos.

Polo  anteriormente  exposto,  de  acordo  co  disposto  na  Lei  9/2017,  de  8  de  novembro,  de

Contratos do sector  público  (LSCP),   e  tendo en conta que o orzamento previsto  ascende á

cantidade  de  CENTO  VINTE  E  UN  MIL EUROS  (121.000,00 €),  proponse  a  tramitación  do

presente expediente de contratación a través dun contrato de subministro, polo  procedemento

aberto simplificado.

4.- PREZO DO CONTRATO E XUSTIFICACIÓN. 

 4-1 PREZO DO CONTRATO 

Base impoñible.......  100.000,00 € 

IVE.: ......................     21.000,00 €

O prezo do contrato é de “ CENTO VINTE e UN  MIL  EUROS ” (121.000,00 €), sendo o importe
correspondente ao IVE de  21.000,00€

XUSTIFICACIÓN DE PREZOS E MÉTODOS DE CÁLCULO. 

En cumprimento do artigo 102 da LCSP,  a determinación do prezo establécese no pregos de

prescricións  técnicas  nos  que  os  custes  se  calculan  tendo  en  conta  os  prezos  das  últimas

adquisicións de varanda de aceiro inoxidable de similares características efectuadas polo servizo,

os cales se consideran axustados aos prezos de mercado actuais. 

Por tratarse de subministros e instalacións sucesivas e por prezo unitario, sen que a contía total

se defina con exactitude ao tempo de celebrar o contrato, por estar subordinadas as entregas ás

necesidades do Servizo de Montes, Parques e Xardíns, o orzamento indicado determínase con

carácter non limitativo de consumo prevista. Polo tanto o servizo se reserva a facultade de solicitar

segundo as necesidades reais, inferiores ou superiores, sen que en ningún caso se poida superar

o importe de adxudicación.

PREZOS UNITARIOS

En canto aos prezo unitarios, remítese ao prego de prescricións técnicas.

CONCEPTO Prezo /M 21% IVE TOTAL
IMPORTE

Valado de aceiro inoxidable AINSI 316L 190,00 € 39,90 € 229,90 €

Instalación valado inox. 45,00 € 9,45 € 54,45 €

IMPORTE DE METRO DE VARANDA INSTALADO 284,35 €

4.2.- ORZAMENTO BASE DE LICITACIÓN:

O orzamento, definido en base ás propostas técnicas contempladas no PPTP e os seus anexos, é

polo tanto axeitado para o efectivo cumprimento do contrato, mediante unha veraz estimación do

seu importe, unha vez analizados os prezos reais de mercado referidos o servizo  contemplado

obxecto do contrato. 

Determínase que o  orzamento base de licitación  é  de 100.000,00€ sen  IVE,  e  un  importe

correspondente ao IVE (21%) de  21.000,00 €, o cal totaliza un importe de 121.000,00 € con IVE. 

4.3.- VALOR ESTIMADO: 

Para calcular o Valor Estimado detraeuse o IVE do prezo do contrato dado que non contempla

prórroga nin modificacións.

Comprende todos os conceptos previstos no artigo 101 da LCSP incluídos os custes derivados da

normativa laboral.

Valor estimado: 100.000,00 €

5.- REVISIÓN DE PREZOS 

Atendendo ao obxecto do contrato, non se prevé ningún criterio de aplicación á revisión do prezo

do contrato. 

6.-  FINANCIAMENTO  DO  CONTRATO  E  XUSTIFICACIÓN  DO  CUMPRIMENTO  DOS

PRINCIPIOS DE ESTABILIDADE ORZAMENTARIA E SUSTENTABILIDADE FINANCEIRA DO

ARTIGO 7.3 DA LEI ORGÁNICA 2/2012, DO 27 DE ABRIL

O presente expediente ten a condición de gasto plurianual,  polo cal para o seu financiamento

aplicaranse  os  créditos  do  orzamento  do  Concello  de Vigo  en  relación  á  seguinte  aplicación

orzamentaria do programa 1710 “Parques e Xardíns”.

1710.6190003 “Recuperación de Zonas Verdes e Parques Públicos”

O gasto proposto establécese tamén de acordo co principio de sustentabilidade financeira, de

acordo ao cumprimento da esixencia do artigo 7.3 da Lei orgánica 2/2012, de 27 de abril,  de

estabilidade orzamentaria e sustentabilidade financeira,  por entender que o prezo de licitación

proposto atópase dentro da capacidade de xestión dos créditos do orzamento do Concello de Vigo

dentro do programa orzamentario “1710”.  Polo cal esta proposta de gasto non suporá ningún

desequilibrio orzamentario e o gasto proposto non contempla ningunha outra obriga que se derive

deste, xa que esta ten consideración da execución da prestación dun servizo.

En relación á estimación do inicio do contrato e a súa execución, estímase a seguinte distribución

orzamentaria por anualidades (IVE engadido): 

2021:   121.000,00 euros.

7.- PRAZO DE EXECUCIÓN E PRÓRROGA 

7.1.- Prazo de vixencia: 01 de XUÑO de 2021 ao 31 de DECEMBRO de 2021.

De  conformidade  co  artigo  29.4  da  LCSP  e,  toda  vez  que  o  presente  contrato  atende  as

necesidades do Servizo que xorden da necesidade de limitar as áreas verdes en Samil e garantir

a  seguridade  dos  usuarios  das  mesmas,  a  duración  prevista  do  contrato  será de  SETE  (7)

MESES.

Aínda  que  ó  inicio  do  contrato  se  producise  con posterioridade  á  data  prevista  (01/06/21),  a

vixencia deste terá como límite ó 31 de decembro de 2021.

7.2.- Prazos de execución:

O inicio do prazo de execución do subministro e a súa instalación está previsto para o inicio do

mes de xuño do presente ano. 

Debido as características do subministro, as entregas e instalación se realizarán en función dos

pedidos que realice o servizo de Montes, Parques e Xardíns quen definirá en cada pedido.

A entrega e posterior instalación da varanda de aceiro por parte do adxudicatario deberá estar

rematada nun prazo máximo de TRINTA DÍAS (30) dende a formalización do pedido.

7.3- Prórroga: 

Non se contempla prórroga

8.- SOLVENCIA

8.1- Solvencia económica:

Consonte ao artigo 87 da LCSP, a solvencia económica e financiera deberá acreditarse polos

seguintes medios:

a. Declaración  do  volume anual  de  negocios.  Considerarase  con  solvencia  económica  e

financeira aos licitadores cuxo volume anual de negocios, no ámbito do contrato, referido

ao ano de maior volume de negocio dos tres últimos concluídos sexa, cando menos, igual

ou superior:

o Ao valor estimado do contrato, ou do lote correspondente, cando o contrato se licite

por lotes, cando a súa duración non sexa superior a un ano.

o Ao valor anual medio do contrato, ou do lote correspondente, cando o contrato se

licite por lotes, se a súa duración é superior a un ano. 

Acreditarase por medio das contas anuais aprobadas e depositadas no Rexistro Mercantil,

se o empresario estivera inscrito en dito rexistro, e no caso contrario, polas depositadas no

rexistro oficial no que deba estar inscrito. 

Os empresarios individuais non inscritos no Rexistro Mercantil acreditarán o seu volume

anual de negocios mediante os seus libros de inventarios e contas anuais legalizados polo

Rexistro Mercantil.

8.2-Solvencia técnica e profesional:

Consonte ao artigo 89 da LCSP, a solvencia técnica se deberá acreditar polos seguintes medios:

 Unha relación dos principais subministros realizados de igual o similar natureza que os que

constitúan o obxecto do contrato, realizados nos últimos tres anos (entenderase que este

prazo remata o último día para a presentación de ofertas) que inclúa importe, datas e o

destinatario, público ou privado.

Considerarase  acreditada  a  solvencia  se  nalgún  dos  últimos  tres  anos  acredita

subministros por importe igual ou superior a unha anualidade media do prezo do contrato,

excepto no caso de que a duración do contrato sexa inferior a un ano, suposto no que se

terá en conta o prezo do contrato. 

Se o contrato se licitase por lotes, a anualidade media será a do lote ou lotes aos que

presente proposta o licitador. 

Para determinar  se un subministro é de igual  ou similar  natureza atenderase aos tres

primeiros díxitos do código CPV. 

Os subministros efectuados acreditaranse mediante certificados expedidos ou visados polo

órgano competente, cando o destinatario sexa unha entidade do sector público; cando o

destinatario sexa un suxeito privado, mediante un certificado expedido por este ou, a falta

deste certificado, mediante unha declaración do empresario, acompañado dos documentos

que consten no seu poder que acrediten a realización da prestación.

8.3- Integración da solvencia con medios externos

Cando unha empresa desexe utilizar as capacidades doutras entidades, deberá incluír no

sobre A o compromiso escrito destas entidades para tal efecto.

8.4- Xustificación da solvencia

Para celebrar contratos co sector público os empresarios deberán acreditar estar en posesión das

condicións mínimas de solvencia económica e financeira e profesional ou técnica. Os requisitos

solicitados na presente contratación de conformidade co establecido no artigo 74 LCSP, están

directamente vinculados co obxecto do contrato e son totalmente proporcionais, considerándose

deste modo que a aportación da requerida solvencia garantirá a capacidade do adxudicatario para

contratar coa administración.

CLASIFICACIÓN DOS LICITADORES 

Polas características do contrato non se esixe clasificación de conformidade co establecido no

artigo 77 LCSP.

9.- CRITERIOS DE VALORACIÓN E XUSTIFICACIÓN.

O  carácter  esencial  dos  criterios  de  avaliación  no  desenvolvemento  do  procedemento  de

adxudicación dun contrato, de acordo co recollido no artigo 145.5 LCSP, busca definir un proceso

baseado en criterios obxectivos que garantan o respecto aos principios de transparencia,  non

discriminación  e  igualdade  de  trato,  así  como  a  avaliación  das  ofertas  en  condicións  de

competencia efectiva.

Atendendo  aos  pregos  técnicos  do  presente  contrato  no  que  se  definen  perfectamente  as

características  da  varanda  a  subministrar  e  instalar,  establécese  como  único criterio  de

adxudicación  o menor prezo ofertado por metro lineal de varanda de inox instalada entre as

ofertas presentadas.

9.1.  - Valoración dos criterios avaliables mediante fórmula.  

Os criterios avaliables mediante fórmula, valoraranse da seguinte forma:

1º.- Para valorar as baixas ou aqueles criterios nos que se valore unha diminución dos

valores propostos pola Administración (menor prezo, menor prazo, menores consumos, etc.)

con carácter previo á aplicación das fórmulas é preciso calcular o valor de referencia das baixas. 

a) Cálculo do valor referencia das baixas (Vrb): 

O valor da baixa ofertada obterase restando ao valor proposto pola Administración o valor ofertado

polo licitador.

As ofertas ordenaranse por orde decrecente do valor da baixa. En función do número de ofertas

admitidas que non conteñan valores anormais ou desproporcionados serán descartadas para este

cálculo:

➢ Entre 3 e 5 ofertas admitidas: eliminarase só a oferta que conteña o valor máis alto. 

➢ Entre 6 e 10 ofertas admitidas: eliminaranse as dúas primeiras ofertas da lista da orde

decrecente, aínda que o valor de baixa sexa idéntico.

➢ Entre 11 e 15 ofertas admitidas: eliminaranse as tres primeiras ofertas da lista da orde

decrecente, aínda que o valor de baixa sexa idéntico.

➢ Máis de 15 ofertas: eliminaranse as catro primeiras ofertas da lista da orde decrecente,

aínda que o valor de baixa sexa idéntico.

Entre  os  valores  de  baixa  non  descartados  será  calculada  a  media  aritmética  e  dito  valor

constituirá o Valor referencia das baixas (Vrb).

b) Para valorar baixas inferiores ao Vrb aplicarase a seguinte fórmula:

P = 0,80 * Pmx * Vof
                     Vrb 

Onde:

Pmx: puntuación máxima do criterio

Vof: valor ofertado de baixa

Vrb: valor referencia das baixas

c) Para valorar baixas iguais ou superiores ao Vrb aplicarase a seguinte fórmula:

P = 0,80 *Pmx + 0,20 * Pmx * A
                   B

Onde:

Pmx: Puntuación máxima do criterio

A: diferenza entre o valor da baixa ofertada e o Vrb

B: a maior diferenza entre o valor de baixas ofertadas e o Vrb

2º.- Para valorar aqueles criterios nos que se valore un aumento dos valores propostos

pola Administración (aumento prazo de garantía, incrementos de persoal, incremento do control

da calidade,  etc.)  con carácter  previo á aplicación das fórmulas é preciso calcular  o valor  de

referencia dos incrementos.

a) Cálculo do valor referencia dos incrementos (Vri): 

O valor do incremento ofertado obterase restando ao valor ofertado polo licitador o

valor proposto pola Administración.

As ofertas ordenaranse por orde decrecente do valor do incremento. En función do número de

ofertas admitidas, por cada fracción de 5 ofertas admitidas, serán descartadas para este cálculo:

➢ entre 3 e 5 ofertas admitidas: eliminarase só a oferta que conteña o valor máis alto. 

➢ entre 6 e 10 ofertas admitidas: eliminaranse as dúas primeiras ofertas da lista do orde

decrecente, aínda que o valor do incremento sexa idéntico.

➢ entre 11 e 15 ofertas admitidas: eliminaranse as tres primeiras ofertas da lista da orde

decrecente, aínda que o valor do incremento sexa idéntico.

➢ máis de 15 ofertas: eliminaranse as catro primeiras ofertas da lista da orde decrecente,

aínda que o valor do incremento sexa idéntico.

Entre os valores de incremento non descartados será calculada a media aritmética e dito valor

constituirá o Valor referencia dos incrementos (Vri).

b) Para valorar incrementos inferiores ao Vri aplicarase a seguinte fórmula: 

P = 0,80 * Pmx * Vof
        Vri 

Onde:

Pmx: puntuación máxima do criterio

Vof: valor ofertado de incremento

Vri: valor referencia dos incrementos

c) Para  valorar  incrementos  iguais  ou  superiores  ao  Vri  aplicarase a  seguinte

fórmula: 

P = 0,80 *Pmx + 0,20 * Pmx * A
                              B

Onde:

Pmx: Puntuación máxima do criterio

A: diferenza entre o valor do incremento ofertado e o Vri

B: a maior diferenza entre o valor de incremento ofertadas e o Vri

3.- As fórmulas só serán de aplicación para valorar ofertas admitidas. As ofertas que conteñan

valores anormais ou desproporcionados, non serán obxecto de valoración. Tampouco serán de

aplicación cando no procedemento só exista un licitador admitido. Neste caso outorgaráselle a

máxima puntuación sen necesidade de aplicar a fórmula.

4.-  Na aplicación das fórmulas só se terán en conta dous decimais.

5.- Os eventuais empates resolveranse no primeiro lugar a favor da oferta que inclúa un menor

prezo. 

En segundo lugar, a favor da empresa que obtivese a maior puntuación nos criterios avaliables

mediante xuízo de valor, por orde de importancia en canto á maior ponderación asignada en cada

un dos criterios.

De persistir o empate, resolverase a favor das proposicións presentadas por aquelas empresas

que,  no momento  de acreditar  a  súa solvencia  técnica,  teñan no seu persoal  un número de

traballadores con discapacidade superior ao imposto pola normativa vixente. Para acreditar esta

circunstancia  será  preciso  presentar  os  contratos  de  traballo  e  documentos  de  cotización  á

Seguridade Social dos traballadores discapacitados. Se esta circunstancia concorrese en varias 

das empresas empatadas, terá preferencia na adxudicación do contrato o licitador que dispoña de

maior porcentaxe de traballadores fixos con discapacidade no seu cadro de persoal.

Se continuase o empate aplicaranse o resto dos criterios de desempate regulados no artigo 147.1

da LCSP segundo a orde que nel se establece.

Devanditas fórmulas, que se levan usando varios anos por esta Administración sendo admitidas

por Intervención, son proporcionais e outorgan a maior puntuación á oferta que presenta mellor

prezo ou maior incremento.

10.-  OFERTAS CON VALORES ANORMAIS.

1.- Considerarase que a proposición contén ofertas anormalmente baixas nos seguintes casos:

a) Se o contrato debe adxudicarse tendo en conta un único criterio de valoración que

sexa  o  prezo,  se  aplicarán  os  parámetros  obxectivos  que  se  se  prevexan

regulamentariamente. 

b) Cando  a  adxudicación  deba  facerse  tendo  en  conta  máis  dun  criterio  de

adxudicación, considerarase que son ofertas anormalmente baixas aquelas ofertas nas

que a baixa sobre o orzamento de licitación en valor porcentual, sexa superior ao valor

resultante da suma de dez puntos  porcentuais do valor da media aritmética das baixas

ofertadas en valor porcentual. 

As ofertas ordenaranse por orde decrecente do valor da baixa.  Para o cálculo da media

aritmética das baixas serán descartadas as seguintes ofertas:

➢ entre 3 e 5 ofertas admitidas: eliminarase só a oferta que conteña o valor máis alto. 

➢ entre 6 e 10 ofertas admitidas: eliminaranse a oferta que conteña o valor máis alto e

a que conteña o valor máis baixo.

➢ entre 11 e 15 ofertas admitidas: eliminaranse as dúas ofertas que conteñan o valor

máis alto, aínda que o valor de baixa sexa idéntico e a que conteña o valor máis baixo.

➢ máis de 15 ofertas: eliminaranse as dúas ofertas que conteñan o valor máis alto,

aínda que o valor de baixa sexa idéntico e as dúas ofertas que conteñan o valor máis

baixo.

Entre os valores de baixa en euros non descartados será calculada a media aritmética e

dito  valor  constituirá  a media  aritmética  das baixas  ofertadas.  Será  calculado  en valor

porcentual e aplicarase con dous decimais. 

11.- CONDICIÓNS ESPECIAIS DE EXECUCIÓN 

En  cumprimento  da  obriga  prevista  no  artigo  202.1  da  LCSP,  establécese  neste  contrato  a

seguinte condición especial  de execución de tipo medioambiental: 

1. Mantemento ou mellora dos valores medioambientais  que poidan verse afectados pola

execución do contrato. 

As condicións especiais de execución veñen recollidas no artigo 202.2 da LCSP e esíxense neste

contrato  co  obxectivo  de  profundar  nunha  contratación  socialmente  máis  responsable,  que

incorpore nos procedementos de contratación obxectivos específicos de política social. Inclúense

así algúns dos aspectos sociais recollidos na guía de  Adquisicións Sociais da Comisión Europea

(oportunidades de emprego, traballo digno, cumprimento cos dereitos sociais e laborais, inclusión

social e igualdade de oportunidades). 

Esta  “contratación  estratéxica”,  plasmada  nas  novas  Directivas  de  Contratación,  permite

implementar coa contratación pública as políticas públicas en áreas que se consideran esenciais,

contribuíndo a mellorar  o cumprimento das leis  sociais  e laborais,  a estimular  mercados con

conciencia social, demostrar habilidades de gobernanza sensibles aos aspectos sociais, fomenta

a integración de grupos significativos na sociedade, como son as persoas con discapacidade, en

actividades claves do mercado, e garantir gastos públicos máis eficaces e eficientes con maior

afectación real ás persoas ou colectivos máis desfavorecidos. .

12.- PRAZO DE GARANTÍA 

Establecese un prazo de garantía mínimo de dous anos dende a finalización da totalidade da

instalación de todo o subministro.

13.- MODIFICACIÓNS DO CONTRATO.

Debido as súas características non se contempla a modificación do contrato

14.- SUBCONTRATACIÓN 

O contratista poderá subcontratar a execución do contrato, tanto o subministro como os traballos

de instalación establecidos no contexto do contrato de subministro.

O contrato non contempla ningunha tarefa crítica que non poda ser subcontratada.

15.- RESPONSABLE DO CONTRATO

Desígnase como responsable do contrato ao Xefe de Servizo de Montes, Parques e Xardíns, o

que estará encargado de supervisar a execución do mesmo, así como adoptar as decisións e

ditar as instrucións necesarias co fin de asegurar a súa correcta realización.

16.- REFERENCIA AO RÉXIME DE PAGAMENTO

O pago  das  entregas  efectuarase  logo  de  que  o  adxudicatario  presente  as  correspondentes

facturas, que serán conformadas polo xefe do servizo xestor. 

As facturas electrónicas  a emitir  deberán axustarse ao establecido na Lei  25/2013,  de 27 de

decembro, de impulso da factura electrónica e creación do rexistro contable de facturas no sector

público.

Os códigos solicitados pola plataforma FACe – Punto Xeral de Entrada de Facturas Electrónicas

da  Administración  Xeral  do Estado  –  ao que  se atopa  adherido  o  Concello  de Vigo,  son  os

seguintes: 

• OFICINA CONTABLE:   GE0000575 (SERVIZOS ECONÓMICOS / INTERVENCIÓN)

• ÓRGANO XESTOR:     L01360577  (CONCELLO DE VIGO)

• UNIDADE TRAMITADORA:  GE0000625 (MONTES, PARQUES E XARDÍNS)

17.- SEGURO

Deberán aportar un seguro de RESPONSABILIDADE CIVIL que garanta as responsabilidades que

se poidan  derivar  por  danos e prexuízos  que se causen tanto  ao Concello  de Vigo,  como a

terceiros en xeneral como consecuencia da execución dos servizos. 

Dita póliza deberá incluír as garantías seguintes: 

.-Responsabilidade Civil de Explotación. 

.-Responsabilidade Civil Patronal. 

.-Responsabilidade Produtos/Post-traballos 

O límite de indemnización deberá ser, como mínimo, de 1.000.000 € (O sublímite por vítima non
deberá ser inferior a 300.000 euros) 

18.- CESIÓN DE DATOS AO ADXUDICATARIO E CESIÓN DE DEREITOS DE PROPIEDADE

INTELECTUAL OU INDUSTRIAL

A execución do presente contrato non implica a cesión de datos nin de dereitos de propiedade

intelectual ou industrial ao adxudicatario.

19.- INFORMES DE PROBAS

Non se esixen.

20.- LUGAR DE ENTREGA 

A entrega dos materiais farase sempre dentro do Termo Municipal,  nas zonas verdes onde vaia

ser  colocado  ou  ben  en  instalacións  propias  do  Concello,  segundo  as  necesidades  que

establecerá o Departamento de Montes, Parques e Xardíns.

21.- CONDICIÓNS ESPECIAIS DE COMPATIBILIDADE.

Non  procede  fixar  condicións  especiais  de  compatibilidade  por  canto  na  redacción  da

documentación contractual non participou ningún terceiro alleo a esta Administración.

En  consecuencia  cos  antecedentes  descritos,  proponse  a  remisión  da  presente  memoria

xustificativa para a contratación do subministro de varanda de aceiro inoxidable, e a redacción do

correspondente  prego  de  cláusulas  administrativas  particulares,  de  acordo  coas  condicións  e

necesidades descritas no presente informe.

Subscríbese  declaración  de  non  estar  incursos  en  posible  conflito  de  intereses,  nos  termos

establecidos  no  modelo  aprobado  por  Resolución  da  Concellería-Delegada  de  Contratación,

Patrimonio e Xestión Municipal de data 3 de marzo de 2021, no marco do desenvolvemento do

Plan de Integridade na Contratación.

GMC/icg

Vigo, na data da sinatura dixital que figura na marxe,

O xefe de Servizo de Montes, Parques e Xardíns.- Gilberto Moldes Crespo.
O xefe da Área de Servizos Xerais.- Álvaro Crespo Casal 

Conforme, 

O concelleiro delegado da Área de Parques e Xardíns, Comercio, Distritos e Festas Especiais.-

Ángel Rivas González 

